
Homicide.


IL eſt repreſenté par vn Homme de mauuaiſe mine,
armé de toutes pieces, & couuert d’vn Manteau
rouge, tenant d’vne main vn Cimeterre nud, & de
l’autre vne Teſte qu’il vient de coupper : Il eſt peint
auec vn viſage effroyable, pour monſtrer que le Meurtre eſt 
odieux à tous les hommes, & encore plus à Dieu, qui nous le 
deffend expreſſémẽt par ſes ſaincts Commandemens. Le Manteau
rouge marque la cruauté par cette couleur de ſang ; & les
Armes ſignifient qu’au lieu que les vrays Vaillans les portent
d’ordinaire, pour en vſer auec honneur ; les Meurtriers au contraire,
ne s’en ſeruent que pour prendre les Innocens à leur aduantage,
& les tuer de ſang froid. 

